
Република Македонија

МИНИСТЕРСТВО ЗА ЕКОНОМИЈА


М Е М О Р А Н Д У М

ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА  ТРГОВСКИТЕ ДРУШТВА
МИНИСТЕР

Скопје,  Мај 2013
1.Осврт по материјалот: 
Предлог Законот е подготвен согласно Извадокот од Нацрт-записникот од 136-тата седница на Владата на Република Македонија одржана на  21.05.2013 година (во понатамошниот текст “Извадок“), донесен  по повод одржаната седница на Економскиот совет, како и усвоените заклучоци од оваа седница. 

Според истоимениот Извадок, Министерството за  економија е задолжено да подготви Предлог за изменување и дополнување на Законот за трговските друштва, во кој ќе се предвиди можност за претворање на долговите на друштвата –должници во  траен влог на доверителите. 
За таа цел, Министерството за економија, земајќи ја во предвид иницијативата на Народна Банка на Република Македонија, подготвена во соработка со Централниот Регистар на Република Македонија, пристапи кон подготовка на измените на Законот за трговските друштва, чија главна цел  е да се добие можност под одредени услови да  се овозможи трансформирање на заемот и дополнителната доплата во влог  во друштвото.  Заемот, односно дополнителната  доплата  е потребно да биде наменет за поврзаното друштво со заемодавецот, утврдено како такво согласно одредбите од Законот за трговските друштва. 
2.Разгледани можни решенија ( за - против аргументи):  
3. Резултати од извршените консултации со ресорните министерства, другите органи на државната управа и организации: 
Во прилог следат Дописите за барање мислење од Министерство за финансиии, Народна Банка на Република Македонија, Комисија за хартии од вредност,  Секретаријат за законодавство и Централен регистар на Република Македонија. 
4. Дали материјалот содржи елементи на државна помош и дали е донесена одлука на Комисијата за заштита на конкуренцијата за компатибилноста на државната помош:  
Не
5. Изјава за усогласеност на прописот  со законодавството на Европската Унија (во прилог):   
6.Усoгласеност со превземените обврски од ратификуваните меѓународни договори:  
7. Решение кое се препорачува (со образложение):  

Владата на Република Македонија да  разгледа и усвои текст на Предлог на Законот, усогласен со надлежните институции  
8. Фискални импликации на материјалите што се предлагаат: 
- не се предвидуваат фискални импликации.
9. Очекувани влијанија: 
-воведување правен основ за давање можност на домашни и странски, физички и правни лица, дадениот заем односно дополнителна доплата да ги трансформираат во влог во друштвото. Оваа можност треба да биде наменета само за трговското друштво коешто е во целосна сопственост на заемодавецот, или за поврзаното друштво со земодавецот согласно одредбите од Законот за трговските друштва. 
10.Оценка на Секретаријатот за законодавство по материјалот: 

-нема 
11. Клучни елементи за информирање на јавноста: 
-воведување можност за домашните и странски, физички и правни лица, дадениот заем односно дополнителна доплата да ги трансформираат во влог во друштвото. Оваа можност треба да биде наменета само за трговското друштво коешто е во целосна сопственост на заемодавецот, или за поврзаното друштво со земодавецот согласно одредбите од Законот за трговските друштва.
ОБРАЗЕЦ  ЗА ПРОЦЕНКА НА ФИСКАЛНИТЕ ИМПЛИКАЦИИ  НА ПРЕДЛОГ ПРОПИСИТЕ И ОПШТИТЕ АКТИ ДОСТАВЕНИ ДО ВЛАДАТА НА РЕПУБЛИКА МАКЕДОНИЈА ЗА НИВНО УСВОЈУВАЊЕ
	1.Назив на предлогот: Предлог на Закон за изменување и дополнување на Законот за трговските друштва 
	2. Министерство/ орган на државна управа:

    Министерство за економија

	3. Цел на предлогот: усвојување на предлог законот
	4. Вид на предлог: закон

	5. Контакт лице и звање: 

 Снежана Петковска, раководител на Сектор


	6. Контакт тел./факс или е-пошта: 

02 / 3093489



	7. Активност: 

	8. Вид на барање: 

	9. Цел на барањето/ предложената активност: Владата на Република Македонија да го разгледа и прифати текстот на Предлог на Закон за изменување и дополнување на Законот за трговските друштва

	10. Врска со владината програма: НЕ, согласно Извадокот од Нацрт-записникот од 136-тата седница на Владата на Република Македонија одржана на  21.05.2013 година

	11. Фискални импликации:

А. Вкупни трошоци за предлогот

      Плати

      Стоки и услуги

      Капитал

      Трансфери 

      Вкупно

Б. Одобрени средства за предлог

       Плати

      Стоки и услуги

      Капитал

      Трансфери 

      Вкупно 

Ц. Промена(разлика) од одобрените средства (Б-А)

      Плати

      Стоки и услуги

      Каритал

      Трансфери 

      Вкупно

Д. Расположиви средства од прелевање (од други активности или програми во органот) 

      Плати

      Стоки и услуги

      Каритал

      Трансфери 

      Вкупно 

Е. Нето импликации на средствата на органот(Ц-Д)

      Плати

      Стоки и услуги

      Каритал

      Трансфери 

      Вкупно 

Ф. Зголемување на приходите на Буџетот во однос на 2009 година за: 

Г. Дополнителни извори на финансирање или споредување на трошоците

 Извор Служба за општи и заеднички работи____________________________


	2013 год.
	2014 год.
	2015 год.
	2016  год.



	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	12. Нето зголемување на бројот на вработени во врска со предлогот
	
	
	
	

	13. Какви гаранции, заеми или други вистински или можни обврски ке произлезат за Владата (а кои не се наведени во точка 11 А до 11 Г).
	

	14. Ако ова претставува барање за дополнителни средства во тековната фискална година или надвор од нормалниот циклус на подготвување на буџетот, дајте образложение. 
	

	15. Дата на извршување на проценката
	

	16. Дата на поднесување на анализата до Министерството за финансии за добивање мислење:
	мај, 2013 година

	17. Дата на добивање на одговор од Министерството за финасии:
	

	18. Измени побарани од Министерството за финансии:
	

	19. Одговор на Министерството - предлагач:
	

	20. Одговор од Министерството за финасии:
	

	21. Дали мислењето на Министерството за финансии е дадено во прилог:
	

	22. Одобрено/Дата:

_______________________               __________/2013                      ____________________             _______/2013           
Потпис на Државен секретар            ден/ месец/ год.                          Потпис на Министерот            ден/ месец/ год.         




РЕПУБЛИКА МАКЕДОНИЈА

МИНИСТЕРСТВО ЗА ЕКОНОМИЈА

________________________________________________________________________

ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ 

НА ЗАКОНОТ ЗА ТРГОВСКИТЕ ДРУШТВА

Скопје, мај 2013  година

В О В Е Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Согласно постојните одредби на Законот за трговските друштва кои се однесуваат на делот функционирање на поврзаните друштва, не е предвидена можноста за трансформација на долговите на друштвата – должници во траен влог на доверителите. 
Според овој закон, под поимот „поврзани друштва“ се подразбираат правно самостојни друштва кои се поврзуваат и кои воспоставуваат меѓусебни односи како: 1) друштво коешто во друго друштво има учество, значајно учество, мнозинско учество или мнозинско право на одлучување или заемно учество и 2) зависно, владеачко друштво и друштва кои дејствуваат заеднички. 

Имајки ја во предвид актуелната состојба, согласно Извадокот од Нацрт-записникот од 136-тата седница на Владата на Република Македонија одржана на  21.05.2013 година,   Министерството за економија е задолжено да пристапи кон измени на Законот за трговските друштва  токму во  насока на правно нормирање на можноста трансформација на долговите на друштвата – должници,  во траен влог на доверителите. 

Напоменуваме дека Министерството за економија на 25.04.2013 година одржа работен состанок со  задолжените институции  Народна банка на Република Македонија и Централен регистар на Република Македонија по однос на можноста за трансформација на долговите на друштвата – должници во траен влог на доверителите, според кој произлезе заклучок Народна Банка на Република Македонија  во соработка со Министерството за финансии да го разгледаат предлогот од сите можни аспекти и да се определи постапката, па потоа да се пристапи кон подготовка на измени и дополнувања на Законот за  трговските друштва.  

Со цел реализација на Заклучокот на Владата на Република Македонија и електронски доставениот Предлог за изменување и дополнување на Законот за трговските друштва  од страна на Народна Банка на Република Македонија, се предложија одредби во насока на давање правна рамка  и можност на домашни, и странски правни и физички лица, дадениот заем односно дополнителната  доплата да ги  трансформираат во влог во друштвото .  Заемот даден од содружникот односно акционерот е наменет за  поврзано друштво согласно одредбите од Законот за трговските друштва. 

Имајки го во предвид наведеново, во прилог следи првичната верзија на Предлог на законот, за која е потребно да биде усогласена со надлежните институции Министерство за финансии,  Народна Банка на Република Македонија, Комисија за хартии од вредност, Секретаријат за законодавство, Централен регистар  на Република Македонија согласно Деловниот за работа на Влада на Република Македонија, од кои и формално е побарано мислење.

II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Целта заради која се изготвува и донесува овој закон е: 

-воведување правен основ за давање можност на домашни и странски, физички и правни лица, дадениот заем односно дополнителна доплата да ги трансформираат во влог во друштвото. Оваа можност треба да биде наменета само за трговското друштво коешто е во целосна сопственост на заемодавецот, или за поврзаното друштво со земодавецот согласно одредбите од Законот за трговските друштва. 
Како основни решенија кои ги нуди овој закон се: 
 -воведува нова дефиниција за “Заемот којшто се трансформира во влог во друштвото во постапка на зголемување на основната главнина на друштвото“ при што се утврдува дека тоа е заем даден од содружникот односно акционерот, кој е наменет за трговско друштво во целосна негова сопственост, или за поврзаното друштво согласно одредбите од овој закон,

-се додава нова одредба во делот “Влогови во основната главнина“,  каде што се утврдува дека во составот на влоговите кај поврзаните друштва ќе можат да влезат и заемите, односно дополнителните доплати, покрај сега предвидениот состав на влогот: од пари, од ствари и од права кои што имаат имотна вредност.   
-се додава нова одредба во делот “Должност за уплата на влогот“ каде што е регулирано дека обврската за плаќање на паричниот влог не може да се пребива со побарување спрема друштвото. Заради постигнување на можноста за трансформирање на заем и дополнителни доплати во влог во ДОО, со ова интервенирање  ќе се направи исклучок од ова правило.

-се  додава нова одредба во делот “Дополнителни доплати“, каде што во моментов е регулирано дека дополнителните доплати не ги зголемуваат влоговите на содружниците, како ни основната главнина на друштвото. Постигнувањето на можноста за трансформирање на дополнителна доплата во влог во друштвото е дадено токму со ова дополнување. Ова последователно значи дека трансформираната дополнителна доплата во влог во друштвото доведува до зголемување на основната главнина, поради што се предлага исклучок од ова правило. 

-се додава нова одредба во делот “Основна должност на акционерот“, каде што во моментов е утврдено дека акционерот не може побарувањата спрема друштвото да ги пребива со уплатите на акциите, ниту може над непаричните влогови да остварува право на задржување. Заради постигнување на можноста за трансформирање на заемот во влог во акционерското друштво потребно е токму во овој став да се даде исклучок од предвиденото правилото. 

III. ОЦЕНА И ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Нема потреба од обезбедување дополнителни финансиски средства за спроведување на законот.  

ПРЕДЛОГ  НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ТРГОВСКИТЕ ДРУШТВА

Член 1

Во Законот за трговските друштва (Службен весник на Република Македонија бр. 28/04, 84/05, 25/07, 87/08, 42/10, 48/10, 24/11, 166/12 и 70/13) во членот 3 став 1 во точката 4) по зборот допуштено се става запирка и се додаваат зборовите: „а во поврзани друштва и заем, односно дополнителна доплата, коишто согласно одредбите од овој закон се трансформираат во влог“;

По точката 4 се додава нова точка 4-а, која гласи:

“4-а)“Заем којшто се трансформира во влог во друштвото во постапка на зголемување на основната главнина на друштвото“ е заем даден од содружникот односно акционерот, кој е наменет за трговско друштво во целосна негова сопственост, или за поврзаното друштво согласно одредбите од овој закон;“
Член 2

Во членот 34 во ставот (2) на крајот од реченицата се додава нова реченица која гласи:

“Влоговите кај поврзаните друштва можат да се состојат и од заем, односно дополнителни доплати“.

Член 3


Во членот 186 став (3) по зборот: „друштвото" се става запирка и се додаваат зборовите: „освен ако се работи за заем којшто се трансформира во влог во друштво, односно дополнителни доплати за коишто ќе се донесе одлука за трансформација на дополнителните доплати во влог во друштвото.“.

Член 4

Во член 191 став (3) точката на крајот од реченицата се заменува со запирка и се додаваат зборовите: „освен кога со одлуката за дополнителни доплати е определено истите да бидат трансформирани во влог во друштвото согласно правилата од овој закон за зголемување на основната главнина.“

Член 5

Во членот 322 став (3) по зборот: „задржување" се става запирка и се додаваат зборовите: „ освен ако се работи за заем којшто се трансформира во влог во друштво." 

Член 6

Се овластува Законодавно-правната комисија на Собранието на Република Македонија да утврди пречистен текст на Законот за трговските друштва.

Член 7

Овој закон влегува во сила осмиот ден од денот на објавувањето во “Службен весник на Република Македонија”. 

ОБРАЗЛОЖЕНИЕ НА ПРЕДЛОГ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ТРГОВСКИТЕ ДРУШТВА
I. објаснување на содрЖината на одредбите на предлог законот

Како што е наведено во делот II од предлог постапката, целта заради која се изготвува и донесува овој закон е да се предвиди можност за поврзаните друштва, под одредени услови да им биде овозможено трансформирање на заемот и дополнителната доплата во влог  во друштвото и понатаму заемот односно дополнителната доплата да биде  наменет исклучиво за  поврзаните друштва со заемодавецот, согласно осма глава од Законот за трговските друштва. 

Со членот 1 се интервенира во членот 3 со што на веќе постоечката дефиниција за “влог во друштво“  и се дава пошироко значење т.е. овде се надоврзува и делот за поврзаните друштва и нивната можност за трансформирање на заемот и дополнителната доплата во влог во друштвото. Со овој член се воведува и нова дефиниција за “Заемот којшто се трансформира во влог во друштвото во постапка на зголемување на основната главнина на друштвото“ при што се утврдува дека тоа е заем даден од содружникот, односно акционерот, кој е наменет за трговско друштво во целосна негова сопственост, или за поврзаното друштво согласно одредбите од овој закон;“. Со ова се воведува правен основ за давање на можноста на домашните и странски, физички и правни лица, дадениот заем односно дополнителна доплата да можат да бидат трансформирани во влог во друштвото, но само за трговското друштво коешто е во целосна сопственост на заемодавецот, или за поврзаното друштво со земодавецот согласно одредбите од Законот. 
Со членот 2 се додава нова одредба во членот 34 “Влогови во основната главнина“,  каде што се утврдува дека во составот на влоговите кај поврзаните друштва ќе можат да влезат и заемите, односно дополнителните доплати, покрај сега предвидениот состав на влогот: од пари, од ствари и од права кои што имаат имотна вредност.   

Со членот 3 се додава нова одредба во член 186 “Должност за уплата на влогот“ каде што во став (3) е регулирано дека обврската за плаќање на паричниот влог не може да се пребива со побарување спрема друштвото. Заради постигнување на можноста за трансформирање на заем и дополнителни доплати во влог во друштвото со ограничена одговорност, со интервенирањето во овој  член 186 ќе се даде исклучок од ова правило.

Со членот 4 се  додава нова одредба во член 191 “Дополнителни доплати“, каде што во ставот (3) е регулирано дека дополнителните доплати не ги зголемуваат влоговите на содружниците, како ни основната главнина на друштвото. Постигнувањето на можноста за трансформирање на дополнителна доплата во влог во друштвото е дадено со предложеното дополнување во овој став (3). Ова последователно значи дека трансформираната дополнителна доплата во влог во друштвото доведува до зголемување на основната главнина, поради што се предлага исклучок од правилото во овој член. 

Со членот 5 се  додава нова одредба во членот 322 “основна должност на акционерот“, каде што во ставот 3 е регулирано дека акционерот не може побарувањата спрема друштвото да ги пребива со уплатите на акциите, ниту може над непаричните влогови да остварува право на задржување. Заради постигнување на можноста за трансформирање на заем во влог во акционерското друштво потребно е токму во овој став да се даде исклучок од предвиденото правилото. 

Со членовите 6 и  7 се воведуваат преодни и завршни одредби со кои се уредува стапувањето на сила на законот.

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Предложените  одредби од предлог законот се меѓусебно поврзани со одделните решенија во самиот закон бидејки се врши за давање можност на домашни и странски, физички и правни лица, дадениот заем односно дополнителна доплата да ги трансформираат во влог во друштвото.
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

- овозможено трансформирање на заемот и дополнителната доплата во влог  во друштвото и понатаму заемот односно дополнителната доплата да биде  наменет исклучиво за  поврзаните друштва со заемодавецот, согласно осма глава од Законот за трговските друштва. 

IV.ТЕКСТ НА ОДРЕДБИТЕ НА ЗАКОНОТ ШТО СЕ ИЗМЕНУВААТ И ДОПОЛНУВААТ

Значење на употребени поими 
Член 3 

(1) Одделните изрази употребени во овој закон го имаат следното значење: 

1) ,,Акционер" е сопственик на една или на повеќе акции кој не одговара за обврските на акционерското друштво и на командитното друштво со акции; 

2) ,,Акција" е хартија од вредност (којашто може да ја издаваат акционерското друштво и командитното друштво со акции) во којашто е претставен дел од основната главнина и во која се отелотворуваат правата на акционерот кој, како сопственик на акцијата, не е доверител на друштвото ниту сопственик на еден дел од имотот на друштвото; 

3) ,,Акти и документи достапни на јавноста" се актите и документите коишто трговското друштво, на соодветен начин, треба да ги направи достапни на содружниците, односно на акционерите, на заинтересираните лица и на пошироката јавност; 

4) ,,Влог во друштвото" се пари, ствари, права коишто содружникот, односно акционерот му ги отстапува и пренесува на трговското друштво во постапката на основање или во постапката на зголемување на основната главнина на друштвото, односно и труд и услуги кога тоа со овој закон е допуштено; 

5) ,,Внимание на уреден и совесен трговец" е правен стандард за утврдување на одговорноста на лицата одговорни за управување и за надзор на друштвата, со којшто се определува со какво внимание овие лица треба да ги вршат доверените работи во друштвото, односно да се однесуваат со внимание на способен и (во работењето на друштвото) вешт човек (професионалец), при што тие одговараат за обична небрежност при вршењето на доверените работи, освен ако со друг закон не е определено дека одговараат само за груба небрежност; 
6) ,,Гласачка група" е група на акционерисопственици на класа на акциикои имаат право, заради заштита на посебните интереси, да донесуваат посебни одлуки на посебно собрание или во рамките на општото собрание; 

7) ,,Главнина" е остаток на учество во сопственоста над средствата на друштвото по одземањето на сите обврски на друштвото, чиишто главни компоненти се основната главнина, износот уплатен над номиналниот износ, односно премијата на акциите, ревалоризационата и други резерви и акумулираната добивка; 

8) ,,Датум на евиденција" е датумот од кој што се одредува идентитетот на содружниците, односно на акционерите и нивните права што произлегуваат од уделот, односно од акцијата (право на известување, на гласање и на распределба) и други права кога тоа е определено со закон, со договорот за друштвото, односно со статутот; 

9) ,,Други акти на друштвото" се општите акти кои се донесуваат во акционерското друштво и во друштвото со ограничена одговорност со коишто, на општ начин, се уредуваат односите во друштвото што не се уредени со договорот за друштвото, односно со статутот, а коишто мораат да бидат во согласност со нив (правилник, одлука, деловник и други); 

10) ,,Дивиденда" е дел од добивката на друштвото којашто се распределува на содружниците, односно на акционерите на друштвото во согласност со правата определени во уделите, односно во секој род и класа на акции; 

11) ,,Договор за друштвото" е акт со којшто се основаат јавното друштво, командитното друштво, друштвото со ограничена одговорност и командитното друштво со акции, кој едновремено е и основен општ акт со којшто се уредуваат односите, организацијата и функционирањето на овие друштва по нивното основање, којшто се донесува со согласност на сите основачи, а се менува со мнозинството определено со овој закон, односно со договорот за друштвото; 

12) ,,Договор за уредување на односите меѓу друштвото и извршен член на одборот на директори, член на управниот одбор, односно управител" е договор со кој се уредуваат меѓусебните права и обврски меѓу друштвото и извршен член на одборот на директори, член на управниот одбор, односно управителот; 

13) ,,Договор за уредување на односите со раководно лице" е договор со кој се уредуваат меѓусебните права и обврски меѓу друштвото, претставувано од органот на управување, и раководното лице; 

15) ,,Емисиски износ на акцијата" е вредноста при издавањето на акциите, составена од номиналниот износ на акцијата, зголемена за премијата на издавањето, ако премијата е предвидена, при што износот на премијата не влегува во номиналниот износ на основната главнина; 

16) "Застапник по закон" е извршен член на одборот на директори, член на управниот одбор, односно управителот кои во согласност со овој закон, го застапуваат друштвото; 

17) "Изјава заверена кај нотар" е изјава чијшто потпис е заверен кај нотар; 

18) "Извештај за процена" е писмен извештај во којшто овластен проценител користејќи соодветни пристапи и методи според меѓународните стандарди за процена, проценил вредност на ствари и права (непаричен влог) и други случаи определени со овој закон ; 

19) ,,Извршен член на одборот на директори" е физичко лице кое е член на одборот на директори, кому одборот на директори му го доверил секојдневното управување со друштвото; 
20) ,,Изјава за основање" е акт со којшто се основа друштвото со ограничена одговорност од едно лице и којашто по своето правно значење е соодветна на договорот за друштвото; 

21) ,,Имот на друштвото" е севкупност на правата, сопственички и други стварни права што друштвото ги стекнува над добрата (парите, стварите и правата) што содружниците, односно акционерите ги вложиле во друштвото или коишто друштвото ги стекнало со своето работење; 

22) ,,Конвертибилни обврзници" се вид обврзници коишто можат да се преобразат во акции на друштвотоиздавач на обврзниците, за време на определена опција во рамките на постапката за условно зголемување на основната главнина; 

23) ,,Лице" е секое физичко и правно лице, освен ако не е нагласено дека е физичко лице или дека е правно лице; 

24) ,,Место на живеење" е местото со адресата (улица и број) на живеење на физичкото лице, како и државата ако физичкото лице е странец; 

25) ,,Независен неизвршен член на одборот на директори, односно на надзорниот одбор" е физичко лице коешто, односно на чијшто член на потесното семејство: (1) во последните пет години немало материјален интерес или деловен однос со друштвото, директно, како деловен партнер, како член на орган на управување, орган на надзор или како раководно лице; (2) во последните пет години нема примено или не прима дополнителни примања освен плата од друштвото; (3) нема блиски семејни врски со некој од членовите на органите на управување, органот на надзор или од раководните лица на друштвото и (4) не е акционер кој поседува повеќе од една десеттина од акциите на друштвото или не застапува акционер кој поседува повеќе од една десеттина од акциите на друштвото; 

26) ,,Неизвршен член на одборот на директори", по правило, е физичко лицечлен на одборот на директорикое нема извршна функција во друштвото и чии овластувања се однесуваат, во прв ред, на општото управување и надзор на управувањето со друштвото; 

27) ,,Непаричен влог" означува збир на ствари (подвижни и недвижни) и права кои содружниците, односно акционерите ги вложуваат во друштвото; 

28) ,,Одлучување преку допишување" е форма преку која содружниците се изјаснуваат, односно донесуваат одлуки за прашањата определени во договорот за друштвото без одржување собир на содружниците; 

29) ,,Овластен ревизор" е лице кое врши ревизорски работи како овластен ревизор според Законот за ревизија; 

30) ,,Овластен проценител" е лицето кое врши процена како овластен проценител и се води во регистарот на овластени проценители, воспоставен врз основа на закон; 

31) ,,Одобрен капитал" е износ утврден во статутот на акционерското друштво, до којшто може да се зголеми основната главнина со одлука на органот на управување преку издавање нови акции врз основа на влогови во друштвото; 

32) ,,Одобрение од надлежен орган" е дозвола, согласност, решение или друг акт од надлежен државен орган или од друг овластен орган, освен ако со овој закон не е именуван актот на државниот или на другиот овластен орган; 

33) ,,Одговорно лице" во јавното трговско друштво е содружникот, овластен да управува и да го застапува друштвото, ако управувањето не е доверено на трето лице (управител); во командитното друштво и во командитното друштво со акции тоа е комплементарот, ако управувањето не е доверено на трето лице (управител); во друштвото со ограничена одговорноступравителот, односно управителите, член на надзорниот одбор, односно контролорот и во акционерското друштвочлен на органот на управување, односно член на надзорниот одбор и раководните лица во трговските друштва; 

34) ,,Орган на управување" е органот во акционерското друштво кому му е доверено управувањето на друштвото како на одбор на директори во едностепениот систем на управување, на управен одбор или на управител во двостепениот систем на управување, односно на управител, односно управители или органот во којшто тие се организирани во командитно друштво, во командитно друштво со акции и во друштво со ограничена одговорност; 

35) ,,Орган за надзор" е органот во друштвото со ограничена одговорност, односно во акционерското друштво (надзорен одбор или контролор) чии овластувања се поврзани со надзорот над работењето на друштвото, а особено на работата на органите на управување; 

36) ,,Основна главнина" е вкупниот износ на сите влогови на содружниците, односно акционерите, при што износот на основната главнина е еднаков на збирот на номиналната вредност на сите влогови, односно на номиналниот износ на сите акции од акционерското друштво; 

37) ,,Основач на трговско друштво" е секое лице, кое заради основање трговско друштво, потпишало договор за друштвото, статут, односно изјава за основање друштво со ограничена одговорност од едно лице; 

38) ,,Паричен влог" е износ на пари, изразен во домашна или странска валута, што содружникот, односно акционерот го вложува во друштвото; 

39) ,,Пазарна вредност на акција" е вредноста на акцијата којашто се формира на организиран (институционализиран) пазар на хартии од вредност; 

40) "Претпријатие" претставува збир од права, ствари и фактички односи кои имаат имотна вредност и кои припаѓаат кон трговската дејност на трговецот, при што овие елементи ја сочинуваат активата на трговецот, но ги опфаќаат и неговите обврски. Претпријатието претставува целосен и самостоен правен објект кој може да биде во промет; 

41) ,,Предмет на работење" е дејноста, односно дејностите определени во договорот за друштвото, во статутот, односно во изјавата за основање друштво со ограничена одговорност од едно лице, класифицирани според дејностите утврдени во Националната класификација на дејностите; 

42) ,,Акции со право на глас, претставени на собранието" се оние акции со право на глас чиишто сопственици присуствуваат лично или се застапени преку полномошник на свикано собрание; 

43) ,,Прокурист" е физичко лице овластено од трговецот да го управува неговото претпријатие за награда и, притоа, да ги извршува сите дејствија и зделки што се врзани за вршење на дејноста на друштвото, а нема право да ги отуѓува и оптоварува недвижностите на трговецот, освен ако нема посебно овластување за тоа; 

44) ,,Стекнати сопствени акции" се акции издадени од акционерското друштво коишто ги стекнува по различни основи и при што правата содржани во тие акции мируваат; 

45) ,,Седиште на друштвото" е местото, со адресата (улица и број), наведена во договорот за друштвото, во статутот, односно во изјавата за основање друштво со ограничена одговорност од едно лице и запишани во трговскиот регистар; 

46) ,,Статут на друштво" е акт со којшто се основа акционерско друштво, но едновремено е и основен општ акт со којшто се уредуваат односите, организацијата и функционирањето на ова друштво и се донесува со согласност на сите основачи, а се менува со мнозинството определено со овој закон, односно со статутот на друштвото (во натамошниот текст: статут); 

47) ,,Статусни промени" означуваат присоединување, спојување и поделба на трговските друштва на начинот и според условите определени со овој закон; 

48) ,,Трговски регистар" е основен регистар, во кој се вршат уписите определени со овој закон и 
49) ,,Удел во друштвото" е севкупност на права и обврски коишто содружникот ги стекнува врз основа на влогот во основната главнина во јавното трговско друштво, командитното друштво и друштвото со ограничена одговорност, при што секој содружник има еден удел кој не може да биде претставен во хартија од вредност. 

(2) Во овој закон изразувањето во еднина вклучува множина, а множината може да се однесува на еднина, освен кога со зборовите: ,,само" или, ,,освен" не е исклучена множината или еднината. 
Влогови во основната главнина 
Член 34 

(1) Влоговите што се вложуваат, односно се внесуваат при основањето трговско друштво, односно при зголемување на основна главнина му се ставаат на располагање на друштвото. 

(2) Влоговите можат да се состојат од пари (во натамошниот текст: парични влогови), од ствари (подвижни и недвижни) и права што имаат имотна вредност, коишто можат да се проценат и да се изразат во пари (во натамошниот текст: непарични влогови) или само од пари, само од ствари или само од права. По исклучок, содружниците во јавното трговско друштво, односно комплементарите на командитното друштво можат да вложат и труд и услуги. 

(3) Влоговите не можат да им се враќаат на содружниците, односно на акционерите на друштвото, освен во случаите определени со овој закон.
Должност за уплата на влогот 
Член 186 

(1) Содружникот е должен преземениот влог да го уплати во целост, во согласност со договорот за друштвото. 

(2) Сите содружници го вршат уплаќањето на паричните влогови сразмерно со нивните преземени влогови, освен ако со договорот за друштвото или со одлуката на собирот на содружниците поинаку не е определено. 

(3) Содружниците не можат да бидат ослободени, ниту може да им биде олеснето ниту одложено исполнувањето на обврската за плаќање на паричниот влог. Обврската за плаќање на паричниот влог не може да се пребива со побарување спрема друштвото. 

(4) Содружникот може да биде ослободен од обврската за плаќање на паричниот влог во случај на намалување на основната главнина, најмногу до износот за којшто се намалува основната главнина. 

(5) Ако при основањето на друштвото целиот износ на паричниот влог не е платен, преостанатиот износ се уплатува на начин определен со договорот за друштвото. Остатокот од влогот мора да се уплати во рок од една година од денот на објавувањето на уписот на основањето на друштвото. Се до плаќањето на целиот износ на паричниот влог, содружникот одговара на друштвото во висина на преземениот влог во согласност со договорот на друштвото.

(6) Содружник кој задоцнил со извршување на својата обврска навреме да го плати влогот, е должен да плати законска затезна камата. 

(7) Одредбите од договорот за друштвото, како и другите правни работи и дејствија спротивни на одредбите од овој член се ништовни. 

Дополнителни доплати 
Член 191 

(1) Со договорот за друштвото може да се определи сите или одделни содружници да се обврзат да дадат дополнителни доплати над износот на влогот само кога е тоа потребно за покривање на загубите или за привремена неопходна потреба од парични средства. 

(2) Ако со договорот за друштвото не е определено одлуката за дополнителни доплати да се донесе со мнозинство од најмалку две третини од дадените гласови, содружниците одлуката ја донесуваат едногласно. 

(3) Дополнителните доплати не ги зголемуваат влоговите на содружниците како ни основната главнина на друштвото. 

(4) Дополнителните доплати на содружниците мора да бидат сразмерни на нивните удели во друштвото, освен ако содружниците не се согласат на поинаков сооднос. 

(5) Содружникот не може својата обврска за давање дополнителна доплата да ја пребива со побарување спрема друштвото. 

(6) Содружникот на друштвото што е во доцнење со обврската за давање дополнителна доплата е должен на друштвото да му плати законска затезна камата и да му ја надомести штетата што со тоа му ја причинил, освен ако со договорот за друштвото поинаку не е определено. 

(7) Ако престанат условите од ставот (1) на овој член за обврската на содружниците за давање дополнителни доплати, на содружниците мора да им се вратат дополнителните доплати. Враќањето не смее да се изврши пред истекот на три месеца сметано од денот кога одлуката за враќање на дополнителните доплати ќе биде објавена на пропишан начин. Враќањето на дополнителните доплати е допуштено само кога содружниците целосно го имаат платено влогот. Враќањето на дополнителните доплати пред целосната уплата на влогот е ништовно. 

Основна должност на акционерот 
Член 322 

(1) Акционерот е должен на друштвото да му го плати номиналниот износ на акцијата, односно поголемиот износ ако акцијата е издадена со поголем износ од номиналниот износ, како и да му го пренесе непаричниот влог ако акцијата ја стекнува врз основа на внесување непаричен влог. 

(2) Условите за плаќање на акциите коишто акционерите ги запишале, а не ги платиле се еднакви за сите акционери според родот и класата на акциите. 

 (3) Акционерот не може побарувањата спрема друштвото да ги пребива со уплатите на акциите ниту може над непаричните влогови да остварува право на задржување. 

(4) Друштвото не може на одделни акционери да им ја одложи уплатата ниту да ги ослободи од уплатата ниту може на име на уплатата да прими нешто друго од она што е предвидено во статутот. Непаричниот влог што се состои од побарување се смета за внесен дури откако друштвото ќе го наплати, односно преземе. Друштвото му одговара на акционерот ако за наплатувањето не се грижи со внимание на уреден и совесен трговец. 

